
фанлари бўйича илмий даражалар бўйича диссертациялар асосий натижаларини чоп этиш тавсия этилган 

Crossref DOI:  

Таҳририят Crossref DOI нинг расмий аъзоси ҳисобланади ва 10.47.390 DOI префиксига эга. Ҳар бир нашр 
ва илмий мақолага индивидуал Crossref DOI рақами берилади. 

Google Scholar  

Журнал Google Scholar (Академия) да индексацияланади. 

 

Ижтимоий-гуманитар фанларнинг 

1368-сонли гувоҳнома билан давлат 

рўйхатига олинган. 

масъулияти чекланган жамият. 

https://t.me/scienceproblems_uz  

Кириш. Немис адабиётида жанр истилоҳи ўрнида “gattung” атамаси ишлатилади, 

матнларнинг шакл ва мазмун жиҳатидан гуруҳларга бўлинишига нисбатан татбиқ 

этилади. Адабий жанрларни белгилашда икки асосий омил мавжуд: биринчиси, 

норматив тарихий-фалсафий ёки антропологик принципларга асосланса, иккинчиси 

коммуникатив ва тарихий характер касб этиб, унинг илдизи адабиёт тарихига бориб 

тақалади. [1; 264] 

Гегелнинг айтишича, жанр – “ифода воситаси”, Гёте эса “шеъриятнинг табиий 

шакли”, деб атайди. Шлегель жамики жанрларни ягона “универсал поэзия” таркибига 

бирлаштириш лозимлигини айтади. Б. Срос ҳам Шлегелни қўллаб-қувватлаган ҳолда 

жанр тушунчасини инкор этади. Жанр тушунчасининг норматив бўлмаган 

концептларини ижтимоий-маданий, тарихий ўзгарувчанлик белгилайди. Бунга кўра 

жанр – алоҳида дунё тажрибаларини ўзида мужассам этган адабий алоқаларнинг 

бирлашган ташкилий шаклидир. Жанр адабиётда ва адабиётшуносликда баҳсли бадиий 

асарларни мазмунан тартибга келтиради.  

XIX aср бoшидa америкалик файлaсуф ва қиёсий адабиётшунос Ричард Рoрти 

жанр ҳақида сўз юритар экан: “Гёте вa Мaкаулей (Thomas Babington Macaulay) ҳaмдa 

Кaрлэyл (Thomas Carlyle) вa Эмерсoн (Ralph Waldo Emerson) дaвридaн бoшлaб ёзмa 

aдaбиётнинг янги тури ривoжлaнди, бу нa aрзирли бaҳoлaш, нa бaдиий сaҳнa aсaри, нa 

илмий-тaриxий қайд, нa axлoқий фaлсaфa, нa ижтимoий бaшoрaт, булaрнинг бaри 

биргaликдa қoришилгaн жaнр” деган хулосани олға суради. [2; 8] 

Инглиз адабиёти тарихини тадқиқ этувчи Х.Орел фикрича, ХIХ аср инглиз 

ёзувчиларининг катта қисми ҳикоя ва повестни романга нисбатан қуйи поғонада деб 

қабул қилди. Aйтиш мумкинки, ушбу ёндашувда адабиётни хослар ва авом учун 

ажратиш тенденцияси устунлик қилган. 

Мухокама ва Натижалар. Маълумки, “ХIХ-ХХ аср бошларида “ҳикоя” (“story”) 

жанри шаклланиш босқичини якунлаб, тўлиқлигича жанр хусусиятларига эга бўлди. Бу 

пайтга қадар бу шакл на ёзувчилар, на танқидчилар томонидан қабул қилинмаган 

эди”[2; 11]. 

Умуман, мазкур давр адабий-танқидий муҳитида терминологияга эътибор 

қаратилмаган, бадиий, ҳужжатли, публицистик ёки журналистиканинг бошқа 

жанрларидаги материаллари эканлигидан қатъи назар ҳажми 12000 сўздан кам бўлган 

барча асарлар “кичик наср” (“brief narratives / short fiction”) деб юритилган. “Эртак” 

(“tale”), “эскиз”(“sketch”), “ҳикоя” (“story”), “қисқа ҳикоя” (“short story”), “новелла” 

(“novel”) ва ҳатто “роман” (“novelette”) каби тушунчалар ўртасидаги фарқ ХХ асрга 

келибгина Aнглияда фарқлана бошлади”.  

1880-йилларда Ғарб адабиётшунослигида ҳикоя жанри ўзининг адабий 

тавсифига эга бўлди, эпик жанр иерархиясининг бошқа шакллари қаторига киритилди 

ва роман, повесть, ҳикоя, очерк таърифлари илмий истифодага киритила бошланди. 

Қисқа ҳикоя (“short story”) жанридаги илк асарлардан бири америкалик ёзувчи, 

театршунос ва драматург Брандер Метюсга тегишли. “London Saturday Review” нашрида 

чоп этилган “Қисқа ҳикоя фалсафаси” мақоласида у ҳикояни мустақил адабий бирлик ва 

илмий атама сифатида белгилаб, ҳикоянинг еттита типологик жанр хусусиятларини 

келтиради: 

- сюжет чизиғининг ўзига хослиги; 

- ҳикоя битта таассурот қолдириши керак ва шунинг учун унда фақат битта белги, 

битта воқеа, битта туйғу ёки битта воқеа туфайли юзага келган ҳиссиётлар 

тасвирланиши мумкин; 

- ҳикоя нафақат воқеаларни тақдим этишда, балки муаллиф услубида ҳам 

аниқлик билан ажралиб туради; 

- тасвир ифодаларининг жонлилиги; 

- ҳикоя амалда ўз ифодасини топган ёрқин ва қизиқарли воқеалар ҳақида сўзлаб 

бериши керак; 

- ҳикоя сюжети қатъий мантиқий кетма-кетликда очилиши керак; 

- фантастик сюжети бўлган ҳикоя афзал. 

Инглиз ҳикоячилигини махсус тадқиқ этган рус олими A.A.Бурцевнинг фикрича, 

Б.Метюснинг назарий ечимлари унчалик ишонарли кўринмайди, унинг таъкидлашича, 

инглиз адабиётшунослигида “...мавжуд асарларда бу жанрнинг барқарор ва 

умумэътироф этилган таърифи йўқ”. 

Кўриниб турибдики, инглиз ёзувчилари ва Ғарб танқидчилари “ҳикоя”, “эртак”, 

“тасвир”, “қисқа ҳикоя”, “тарих”, “иншо” каби терминологик таърифларни синоним 

тушунчалар сифатида ишлатиб келишган. Шунинг учун, ҳикоя жанри ўртасидаги 

фарқланишни топишга уринишлар ХIХ аср инглиз адабиёти танқиди нуқтаи назаридан 

ҳикоялар ёки қисқа ҳикояларга ажратилади.  

Немис адабиётшунослигида ҳам жанрлар лирик, эпик ва драматик турларга 

ажратиб ўрганилади. Бироқ эпик жанр ва унинг шакллари хусусида фикрлар турлича. 

Ҳикоя шаклидаги халқ китоблари, Märchen (эртаклар), Sage (афсона), Fabel (масал), 

Schwank Legende (ривоят), новелла ва романларга бўлинган. Кичик эпик жанрга Märchen 

(эртак), Gleichnis (масал), Kurzgeschichte, Lügengeschichte, Novelle (новелла), Erzählung 

(ҳикоя)лар кирса, катта эпик жанрга роман, эпос, Saga (ёзма ёдгорлик шаклидаги 

қиссалар)лардан иборат бўлади.[3;7] 

Айрим немис манбаларида келтирилишича, эпик жанрлар уч турга – кичик, ўрта 

ва катта эпик жанрларга бўлинади. Кичик эпик жанрларга - Märchen, Sage/Legende 

(афсона/ривоятлар), Fabel (масал), Parabel/Gleichnis (масал), Kalendergeschichte (тақвим 

битиклари), Schwank (матал), Anekdote (анекдот), Kurzgeschichte (кичик ҳикоялар), 

Reportage (репортажлар) кирса, ўрта эпик жанрга новелла ва ҳикоялар, катта эпик 

жанрга – роман, эпослар киради. [4; 36] 

Яна бир қатор адабиётшунослар эса бу таснифлашни икки қисмга ажратади. Улар 

эпик турни кичик ва катта насрий жанрларга ажратишади. Кичик насрий жанрларга 

Märchen, Sage/Legende (афсона/ривоятлар), Fabel (масал), Parabel/Gleichnis (масал), 

Kalendergeschichte (тақвим битиклари), Schwank (матал), Anekdote (анекдот), 

Kurzgeschichte (кичик ҳикоялар), Reportage (репортажлар), новелла ва ҳикоялар 

киритилса, роман ва эпосни катта насрий жанр тоифасига киритишади. 

Адабиётшуносликда насрий жанрлар таснифи адабиётнинг миллий 

хусусиятлари, тил имкониятларига боғлиқ равишда турлича амалга оширилган.  

Kurzgeschichte (кичик ҳикоялар) жанрининг пайдо бўлиши XIX асрда газеталар 

ривожи билан чамбарчас боғлиқдир. Америкалик ёзувчилар учун китоб бозоридан кўра 

газеталар саҳифасида ўз асарлари билан чиқишлари муҳимроқ бўлган, сабаби бу ҳолат 

машҳурлик учун қўйилган дадил қадамлардан ҳисобланарди. Мазкур жанр даставвал 

https://www.studienkreis.de/deutsch/fabel-merkmale-aufbau/
https://www.studienkreis.de/deutsch/parabel-eigenschaften-interpretation/
https://www.studienkreis.de/deutsch/kalendergeschichten/
https://www.studienkreis.de/deutsch/anekdote-merkmale-beispiele/

short story номи билан инглиз ва Америка адабиётида учрай бошлаган. Эдгар Аллан По 

(Edgar Allan Poe), Шервуд Андерсон, (Sherwood Anderson), Френсис Скотт Фитцжеральд 

(Francis Scott Fitzgerald), Эрнест Хемингуэй (Ernest Hemingway), О.Генри (О.Henry), 

Уильям Фолкнер (William Faulkner), Синклер Левис (Sinclair Lewis), Ҳенри Слезар (Henry 

Slesar) каби ижодкорлар томонидан дастлабки кичик ҳикоялар ёзилди.  

Немис тилидаги илк кичик ҳикоялар 1900-йилларда пайдо бўлди. Бу жанрдаги 

дастлаб ижод қилган адиблар экспрессионизм оқими вакиллари Альфред Дюблин ва 

Роберт Музил бўлган. 

Хулоса. Немис адабиётида кичик ҳикоялар 1945 йилдан кейинги „Kahlschlag“ 

оқимининг таъсирида вужудга келди. Немислар америкалик ёзувчиларга қараганда 

мазкур жанрга ўзгача тус беришди. Улар кичик ҳикоялар тилининг содда ва равон, ҳар 

қандай жимжимадор қочириқларсиз, ғоявий қарашларсиз бўлишига замин 

ҳозирладилар. Янги жанрда “Gruppe 47”  вакиллари самарали ижод қилганлар, улардан 

Ҳайнриҳ Бёлл, Ингеборг Бахманн, Мартин Вальзер, Гюнтер Грасс, Петер Биксель каби 

машҳур адиблар шулар жумласидандир. 

Мазкур жанрга бир неча жиҳатдан қатъий талаблар қўйилган: 

Шаклига кўра: ўта ихчамлик; поездда — темирйўлнинг бир бекатлик масофасида 

ўқиб тугалланиш; беш саҳифадан ошмаслик. 

Мазмунига кўра: бирор воқеадан парча; воқеалар битта жойда кечиши; 

қаҳрамонлар бир ёки икки нафар бўлиши; ҳаётий воқеалар табиий ҳолатда тилга 

олиниши; бош қаҳрамон “тақдир синов”ларини, муаммоли ҳолатни бошдан кечириши, 

қўрқув, шок ҳолатида бўлиши мумкин; бош қаҳрамон характерида ўта иккиланиш 

устунлик қилиши мумкин; асар воқеалари кундалик ҳаёт олинади; қаҳрамонлар фақат 

кўрсатилади, характер жиҳатдан шакллантирилмайди; асарнинг кириш, шарҳ ҳамда 

якуний фикри берилмайди; ҳикоячи нейтрал бўлади. 

Воқелик ечимига кўра: воқеага тўғридан-тўғри ёндашиш, кўпинча ҳикоя 

қаҳрамонлари учун шахссиз олмош қўлланилади; тўсатдан рўй берган воқелик; 

муаммоли вазиятга шарҳ ва ечим берилмайди, ҳикоячи томонидан воқеага аниқлик 

киритилмайди; китобхонда бироз тушкун кайфият туғдирса-да, муаммоли вазиятдан 

чиқиб кетишни унинг ўзига қолдиради; воқеа ҳақида китобхон узоқ ўйлаб юришини 

таъминлайди. 

Тузилишига кўра: ҳикоячи(ровий)нинг ўрни қатъий; мустаҳкам сюжет; 

кульминацион нуқта ва воқеа якунининг бирга келиши; 

Қаҳрамонлар танлашга кўра: воқеа марказида оддий инсон туради; кўпинча 

қаҳрамонлар бир ёки икки кишидан иборат бўлади; қаҳрамонлар фақат тасвирланади, 

характер жиҳатдан шакллантирилмайди; 

Тил нуқтаи назаридан: 

– асосан, содда, халқчил бўлиши лозим. 

Немис адабиётида кичик ҳикоя жанридаги асарлари билан машхур ижодкор 

Зигфрид Ленц таъбирича, “Кичик ҳикоялар таом тўлдирилган ликопча мисоли, унинг 

мазасини татиб кўриш – китобхоннинг ишидир”.[5; 67]  

Адабиётшунос Людвиг Ронер эса, кичик ҳикояларда воқелик гўё кўз очиб 

юмгунингизча содир бўлиши билан характерли эканлигини таъкидлайди. [6; 56] 

https://de.wikipedia.org/wiki/Edgar_Allan_Poe
https://de.wikipedia.org/wiki/Sherwood_Anderson
https://de.wikipedia.org/wiki/F._Scott_Fitzgerald
https://de.wikipedia.org/wiki/F._Scott_Fitzgerald
https://de.wikipedia.org/wiki/Ernest_Hemingway
https://de.wikipedia.org/wiki/O._Henry
https://de.wikipedia.org/wiki/William_Faulkner
https://de.wikipedia.org/wiki/Sinclair_Lewis
https://de.wikipedia.org/wiki/Henry_Slesar
https://de.wikipedia.org/wiki/Henry_Slesar

Кейинги йиллардаги Европа адабиётидаги асарлар янги оҳанглар, ифода тарзи 

эса янги усуллар билан бойиб бормоқда. Ифоданинг қабариқлиги, тасвирнинг 

серқатламлиги, мазмун, руҳий ҳолат манзараларининг ранг-баранглиги билан, инсонни 

бадиий тадқиқ этишга бадиий усулларнинг ўз ўрнини бўшатиб бораётгани билан 

алоҳидалик касб этади. Қаҳрамон хаёлоти ва кечинмаларидаги жараёнларни тасвир 

объектига айлантириш, реаллаштириш, уни янада тўлароқ илғашга интилиши билан 

ўзига хосдир. 

